
„Engga, ko Hoei-djin, ini angkin saia jang poenja."

„Betoel, tapi dia belihin boeat loe pakeh, boekan boeat kasi goea."

„Boekan dia jang belihin, ko Hoei-djin, saia sendiri jang bikin."

„Habis benangnja loe dapet dari mana kaloe boekan dari dia?"

„Engga, benangnja si Sioe-kioe jang kasi."

Tadinja Hoei-djin tjoema bitjara memaen, minta Bong-loan kasiken apa-apa boeat tanda selamat, tapi sasoeda itoe perkara djadi soenggoe-soenggoe, memang djoega djedjaka itoe nanti merasa girang sekali, kaloe ia boleh trima sadja itoe barang pembrian. Lantaran itoe, tatkalah mendenger si nona bitjara demikian, sigra ia masoekin angkin itoe dalem sakoe, dan berkata:

„Baeklah kaloe begitoe. Hajo sekarang pergi ka roemah goea, loe boleh memaen sama si Sioe-kioe, di sekarang lagi mengoempat di mana taoeh."

„Saia maoe poelang doeloe, ko Hoei-djin," kata Bong-loan, kamoedian lantas ia berlari-lari balik ka roemahnja.

Djedjaka kita poen sigra berdjalan masoek, teroes pergi ka kamar tidoernja, dan simpan angkin itoe di antara ia poenja pakean, seraja berkata de-ngen menggrendeng pada diri sendiri:


„Ini angkin ada seperti satoe tanda mata boeat

